
	చ.	
అనఘ తటాకముల్ వనచయంబులు భూసురకోటిపాలనం

బును వసుగోపనంబు హరిభూరినికేతనముల్ ఘటించి వే

తనయమహోదయంబునను ధన్యత నొందిననీకు సత్కృతిన్

గననికొఱంత యేల యది గ్రక్కునఁ గూర్పుము మాకుఁ బ్రీతిగన్.

	తే.	
వృత్త మే మన్నఁ ద్రేతయం దేము దశర

థాత్మజత్వము గని యున్ననమితరక్తిఁ

జాల మెప్పించె ధరణి సుచంద్రవృత్త

మతని చరితంబు వివరింపు మనఘచరిత!

	వ.	
అని యంతర్హితుం డయ్యె, నంతఁ బ్రభాతం బగుటయు నేనును గాల్యకృత్యంబులు నిర్వర్తించి, విద్వజ్జనంబుల రావించి, పుండరీకాక్షసాక్షాత్కారప్రకారంబు వివరించిన వారు నమందానందులై సత్కులప్రసూతుండవు, సద్గుణగరిష్ఠుండవు నగు నీకు నిట్టిమహోత్సవంబు లేమద్భుతంబు లవధరింపుము.

	సీ.	
పద్మాహితకరప్రభాభాసమానంబు

     సురవాహినీభూతిశోభితంబు

కవిమండలగవీనికాయాతిగేయంబు

     జగదేకపావనాచారయుక్త

ముజ్జ్వలత్సదనీకయోగావలంబంబు

     చారుపుష్కరపదసంగతంబు

ఘనసర్వమంగళాకాంతరూపఖ్యాత

     మనుగతానంతరత్నాంచితంబు



	 







	తే.	
చెలఁగు నట్టివిష్ణుపదం బశేషభువన

మండలైకాభిపూర్ణతామహిత మగుచు

నింద్రియజ్ఞానవిషయతాతీతవృత్తి

యగుచు శ్రుతినివేద్యగుణాశ్రయంబు నగుచు.

		 ఈ పేజీలో చివరి మార్పు 23 జూలై 2020న 03:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

